
Informe de legalidade sobre o proxecto de decreto polo que se modifica
o Decreto 279/2008, do 11 de decembro, modificado polo Decreto
395/2009, do 8 de outubro, polo que se crea e regula o Consello Galego
de Ensinanzas Artisticas Superiores.

De conformidade co disposto no artigo 43.2 da Lei 16/2010, do 17 de
decembro, de organizacién e funcionamento da Administraciéon xeral e do
sector publico de Galicia, emito o seguinte

INFORME

1. Marco normativo e competencial

O marco xuridico competencial que atrible aos 6rganos da Conselleria de
Cultura, Educacién e Universidade a elaboracion da presente norma parte do
artigo 31 do Estatuto de Autonomia de Galicia, consonte o cal é da
competencia plena da Comunidade Auténoma galega a regulacidon e
administracion do ensino en toda a sua extension, niveis e graos,
modalidades e especialidades, no ambito das silas competencias, sen
prexuizo do disposto no artigo 27 da Constitucidén e nas leis organicas que,
conforme ao apartado primeiro do seu artigo 81 o desenvolvan, das
facultades que lle atrible ao Estado o nimero 30 do apartado 1do artigo 149
da Constitucion, e da alta inspeccidn necesaria para o seu cumprimento e
garantia.

O Decreto 198/2020, do 20 de novembro, polo que se establece a estrutura
orgdnica da Conselleria de Cultura, Educacién e Universidade disp6on no seu
artigo 1 que lle corresponden a esta conselleria, entre outras competencias e
funciéns, a planificacion, regulaciéon e administracién do ensino regrado en
toda a sua extensidn, niveis, graos, modalidades e especialidades, e a
coordinacion do sistema universitario, de conformidade co establecido na Lei
organica 1/1981, do 6 de abril, pola que se aproba o Estatuto de autonomia de
Galicia, nas leis organicas reguladoras do sistema educativo espafiol e
demais normativa de aplicacion.

2. Necesidade e oportunidade

O Consello Galego de Ensinanzas Artisticas Superiores foi creado polo
Decreto 279/2008, do 11 de decembro, como 6rgano colexiado consultivo e de
asesoramento da conselleria competente en materia de educacién para o
desenvolvemento das politicas de coordinacion e planificacion das
ensinanzas artisticas superiores en Galicia.

Mediante o Decreto 395/2009, do 8 de outubro, modificouse o seu artigo 3,
relativo a sua composicién, para adaptala aos cambios organizativos
producidos nas consellerias de Educacion e Ordenacion Universitaria, de
Cultura e de Economia e Industria, cos correspondentes decretos de
estrutura organica.

Os novos cambios organizativos producidos nas citadas consellerias motivan
a necesidade de volver a modificar o seu artigo 3, asi como a sua disposicion
adicional.

3. Tramitacion

A Lei 16/2010, do 17 de decembro, establece no capitulo Il do seu titulo Il o
procedemento de elaboracién de disposiciéns administrativas de caracter
xeral. O seu artigo 41 regula a fase inicial e sinala que a elaboracién das
devanditas disposicidns iniciarase por acordo da persoa titular da conselleria
na que se encadre o centro directivo que tivese a iniciativa. Asi, o presente
proxecto de decreto foi elaborado como anteproxecto pola Secretaria Xeral
de Educacién e Formacion Profesional.

A documentacién achegada nesta fase foi a sequinte:

* Acordo do conselleiro de Cultura, Educacion e Universidade de 26 de
marzo de 2021, de inicio do procedemento de elaboracién da norma.

» Texto do anteproxecto.
* Memoria de legalidade, acerto e oportunidade.

»  Memoria econdmico-financeira.
 Taboa de vixencias.

e Informe do Servizo Técnico-Xuridico, de 8 de abril de 2021.

Non se incorporou nesta fase o certificado de consulta publica previa que
esixe o artigo 41.2 dado que se trata dunha norma de caracter organizativo.

Logo de finalizar esta fase do procedemento mediante a aprobacion inicial do
texto como proxecto de decreto polo conselleiro de Cultura, Educacion e
Universidade, o 12 de abril de 2021, seguironse os tramites da fase intermedia
previstos no artigo 42 da Lei 16/2010.

Asi, na tramitaciéon do proxecto solicitouse informe & Secretaria Xeral da
Igualdade e a Direccion Xeral de Planificacion e Orzamentos. Ambos os dous
informes foron emitidos o 26 de abril de 2021.

De acordo co artigo 42.9 da Lei 16/2010, remitiuse & Conselleria de Politica
Social unha andlise do impacto demografico do proxecto e a Direccion Xeral
de Familia, Infancia e Dinamizacién Demografica emitiu informe con data 28
de abril de 2021.

Consta no expediente o certificado emitido o 25 de maio de 2021 pola
directora da Area de Administracién Dixital da Axencia para a Modernizacién
Tecnoldxica de Galicia, de exposicidn publica conforme ao artigo 42.4 da Lei
16/2010, no que se da conta de que o texto integro do proxecto estivo
exposto publicamente no portal de Transparencia e Goberno aberto durante
o periodo comprendido entre o 14/04/2021 e o 04/05/2021. Non se recibiron
suxestions a través do formulario dispofiible no propio portal de
Transparencia e Goberno aberto.

Consta tamén un informe da Secretaria Xeral de Educacién e Formacion
Profesional, do 2 de xufio de 2021, sobre a incorporacién ao texto do proxecto
das suxestions efectuadas pola Secretaria Xeral da Igualdade.

A Asesoria Xuridica da Conselleria de Cultura, Educacion e Universidade
emitiu o seu informe o 28 de setembro de 2021.

De conformidade co artigo 43.2 da Lei 16/2010, de 17 de decembro, de
organizacion e funcionamento da Administracién xeral e do sector publico de
Galicia, por considerar que se axusta & legalidade vixente, informo
favorablemente o proxecto de decreto polo que se modifica o Decreto
279/2008, do 11 de decembro, modificado polo Decreto 395/2009, do 8 de
outubro, polo que se crea e regula o Consello Galego de Ensinanzas
Artisticas Superiores.

Santiago de Compostela

Manuel Vila Lopez
Secretario xeral técnico

